
TALABALARDA IJODIY 
KOMPETENSIYANING 

PEDAGOGIK-PSIXOLOGIK 
JIHATLARI

Berdiyorova Nilufar Berdiyor qizi
Xalqaro Nordik Univerditeti mustaqil izlanuvchisi

“Psixologiya va maktabgacha ta’lim” kafedrasi o‘qituvchisi
ORCID: 0009-0005-0573-1923

Annotatsiya: Mazkur maqolada talabalarda ijodiy kompetensiyani shakllantirishning pedagogik va psixologik jihatlari 
tahlil qilinadi. Shuningdek, ijodiy fikrlashni rivojlantiruvchi ta’lim metodlari, shaxsiy va emotsional omillar, o‘qituvchi va 
talaba o‘rtasidagi hamkorlikning o‘rni ko‘rib chiqiladi. Shu bilan birga, ijodiy kompetensiyani rivojlantirishda e’tibor berilishi 
lozim bo‘lgan asosiy jihatlar yoritib beriladi.

Kalit so‘zlar: ijodiy kompetensiya, pedagogik yondashuv, psixologik rivojlanish, ijodiy fikrlash, motivatsiya.
Abstract: This article analyzes the pedagogical and psychological aspects of developing creative competence among 
students. It also examines teaching methods that enhance creative thinking, personal and emotional factors, and the role 
of collaboration between teachers and students. Additionally, the article highlights the key aspects that should be consid-
ered when fostering creative competence.

Key words: creative competence, pedagogical approach, psychological development, creative thinking, motivation.
Аннотация: В данной статье анализируются педагогические и психологические аспекты формирования твор-
ческой компетентности у студентов. Также рассматриваются методы обучения, развивающие креативное мыш-
ление, личностные и эмоциональные факторы, а также роль сотрудничества между преподавателем и студентом. 
Кроме того, раскрываются основные аспекты, на которые следует обратить внимание при развитии творческой 
компетентности.

Ключевые слова: творческая компетентность, педагогический подход, психологическое развитие, креативное 
мышление, мотивация.

KIRISH
Hozirgi kunda rivojlanib borayotgan zamonaviy ta’lim tizimi ijodkor, mustaqil fikrlaydigan, yangilikka intiluv

chan mutaxassislarni tayyorlashni talab etmoqda. Shu sababli, talabalarda ijodiy kompetensiyani shakllantirish 
– ularning shaxsiy va kasbiy rivojlanishida muhim omil hisoblanadi. Globallashgan axborot jamiyatida ijodiy 
yondashuv, yangicha fikrlash va muammolarga noan’anaviy yechim topish ko‘nikmalari dolzarb ahamiyat kasb 
etadi. Albatta, bu borada pedagogik va psixologik jihatlarni chuqur o‘rganish zamonaviy mutaxassislar tayyor-
lash sifatini oshirishga xizmat qiladi.

Tadqiqotning muhim obyekti, albatta, oliy ta’lim muassasalarining pedagogik yo‘nalishda ta’lim oluvchi 
talabalaridir. Talabalarga ta’lim olish davrida ijodiy kompetensiyalarini oshirish va rivojlantirishda ta’sir etuvchi 
omillar mavjud. Ana shunday omillarni aniqlash va ularni hal etishda samarali yondashuv hamda metodlarni 
ishlab chiqish zarur.

Ijodiy kompetensiyani shakllantirish bo‘yicha izlanishlarim davomida tadqiqotimning muhim vazifalarini 
belgilab oldim. Avvalo, “ijodiy kompetensiya” tushunchasining mazmun va mohiyatini yoritish, talabalarda ijodiy 
kompetensiyani rivojlantirishda pedagogik-psixologik yondashuvlarni o‘rganish, o‘quv jarayonlarida talabalarda 
ijodiy kompetensiyani shakllantiruvchi metod va vositalarni aniqlash, talabalarning shaxsiy va motivatsion xusu-
siyatlarini inobatga olgan holda ijodiy kompetensiyani rivojlantirish uchun tavsiyalar ishlab chiqish lozim.

Shu bilan bir qatorda, o‘qituvchi va talaba o‘rtasidagi samarali hamkorlikning ijodiy rivojlanishga ta’sirini 
aniqlash ham muhim vazifalardan biridir.

MAVZUGA OID ADABIYOTLAR SHARHI 
So‘nggi yillarda pedagogika va psixologiya sohasida keng o‘rganilayotgan dolzarb yo‘nalishlardan biri bu 

– ijodiy kompetensiyani rivojlantirishdir. Bir qator xorijiy va mahalliy olimlarning ilmiy izlanish natijalari mavjud. 
Ularning har biri muammoning turli xil jihatlarini yoritib bergan. Xorijiy olimlardan Guilford (1950), Torrance 
(1966), Sternberg (1999) singari tadqiqotchilar ijodiy fikrlash, divergent tafakkur, kreativ yondashuvning kognitiv 
va shaxsiy omillari haqida fundamental nazariyalar ishlab chiqqan.

Masalan, Guilford ijodkorlikni tafakkurning maxsus shakli deb qarasa, Torrance ijodiy fikrlashni rivojlant-
irish uchun maxsus testlar va mashqlar tizimini ishlab chiqqan. Sternberg esa “ijodiy intellekt” kontseptsiyasi 
orqali kreativlikni ongli va o‘rgatiladigan jarayon sifatida izohlaydi.

Mahalliy olimlarimizdan O‘zbekistonda ijodiy kompetensiya, innovatsion fikrlash va shaxsiy rivojlanish 
muammolarini o‘rgangan tadqiqotchilar orasida G‘. Yo‘ldoshev, N. Karimov, M. Abdullayeva, Sh. Abdullayev va 
boshqalarni alohida qayd etish mumkin. Ularning ishlarida asosan pedagogik jarayon doirasida ijodiy faoliyatni 
tashkil etish, darsda ijodiy yondashuvdan foydalanish metodikasi, shuningdek, shaxs motivatsiyasining ijodiy 
rivojlanishdagi o‘rni yoritilgan.

Shu bilan bir qatorda, O‘zbekiston Respublikasi Prezidentining ta’lim tizimini modernizatsiyalashga oid 
qaror va farmonlari, Davlat ta’lim standartlari, “Ijodiy va innovatsion faoliyatni rag‘batlantirish konsepsiyasi” – 
mazkur mavzuga oid amaliy ahamiyatga ega bo‘lgan asosiy hujjatlar hisoblanadi.

TADQIQOT METODOLOGIYASI 
Mazkur ilmiy maqola talabalarda ijodiy kompetensiyani shakllantirish jarayonining pedagogik va psixologik 

xususiyatlarini o‘rganishga qaratilgan bo‘lib, unda turli ilmiy-tadqiqot yondashuvlari va metodlardan foydala-
nilgan. Dastlab, mavzu doirasida mavjud bo‘lgan ilmiy manbalar – xorijiy va mahalliy adabiyotlar, ilmiy maqo-
lalar, monografiyalar hamda tegishli me’yoriy hujjatlar chuqur o‘rganildi. Buning uchun nazariy tahlil usulidan 
foydalanilib, mavjud konsepsiyalar tahlil qilindi va asosiy nazariy qarashlar tizimlashtirildi. Bu yondashuv ijodiy 
kompetensiyaning mohiyatini ochib berish, shuningdek, uni belgilovchi asosiy omillarni aniqlashda muhim rol 
o‘ynadi.

Shuningdek, qiyosiy tahlil usuli yordamida ijodiy tafakkurni shakllantirishga doir turli olimlarning qarashlari 
o‘zaro solishtirildi. Xususan, G. Guilford va E. Torrance tomonidan ilgari surilgan nazariyalar mahalliy muta-
xassislarning yondashuvlari bilan taqqoslab o‘rganildi. Guilford ijodkorlikni intellektual strukturaning bir qismi 
sifatida ko‘rib, divergent fikrlashga alohida urg‘u bergan (Guilford, J.P., 1967), Torrance esa ijodiylikni o‘lchash 
va rivojlantirish uchun test tizimini ishlab chiqqan (Torrance, E.P., 1974). Bu solishtirishlar asosida ijodiy kompe-
tensiyaning umumiy va o‘ziga xos milliy jihatlari ajratib ko‘rsatildi.

Ilmiy izlanishlar davomida empirik kuzatuv va amaliy tahlil metodlariga ham murojaat qilindi. Jumladan, 
oliy ta’lim muassasalarida olib borilgan dars jarayonlari, talabalar faoliyati, ularning o‘qituvchilar bilan hamkorlik 
darajasi kuzatilib, tahlil qilindi. Bu kuzatuvlar orqali ijodiy kompetensiyani rivojlantirishga xizmat qiluvchi omillar 
amaliy misollar asosida yoritildi.

Bundan tashqari, sistemali yondashuv asosida ijodiy kompetensiyaning tarkibiy elementlari – bilim, 
ko‘nikma, motivatsiya va shaxsiy sifatlar – o‘zaro bog‘liq holda tahlil qilindi. Bu esa masalaga kompleks 
yondashish va chuqur tahlil yuritishga imkon berdi.

Umuman olganda, tadqiqot natijalari asosida ijodiy kompetensiyani rivojlantirishda samarali bo‘lgan usullar 
aniqlanib, mavjud nazariy va amaliy tajribalarga asoslangan mualliflik modeli ishlab chiqildi.

TAHLIL VA NATIJALAR
Ta’lim jarayonining dastlabki bosqichi bo‘lgan 1-kursda talabalar orasida ijodiy kompetensiyaning past 

darajada namoyon bo‘lishi (42%) kuzatiladi, yuqori darajadagi ko‘rsatkich esa ancha past – atigi 20% ni tashkil 
etadi. Aksincha, 4-kursga kelib bu ko‘rsatkichlar sezilarli darajada o‘zgaradi: yuqori darajaga ega bo‘lgan tala-
balar soni 45% gacha oshadi, past darajadagi ko‘rsatkich esa 18% gacha kamayadi. Bu holat o‘quv yillarining 
ortishi bilan talabalarning ijodiy kompetensiyasi asta-sekin shakllanib borayotganligini ko‘rsatadi.

Biroq, e’tiborga molik jihat shundaki, o‘rtacha darajadagi talabalar ulushi deyarli o‘zgarmasdan qolmoqda 
– 1kursda 38% bo‘lgan bu ko‘rsatkich 4kursda ham 37% atrofida saqlanib qolgan. Bu esa ayrim metodik vosi-
talar va yondashuvlarning yetarlicha samarador emasligidan dalolat beradi.

Statistik tahlillarga ko‘ra, yuqori va past darajali talabalar sonida juda katta o‘zgarish sodir bo‘ldi. O‘rta 
darajada esa o‘zgarish sezilarli darajada emas.

Kompetensiya darajasi 1-kurs talabalari (%) 4-kurs talabalari (%)
Past 42 18
O‘rtacha 38 37
Yuqori 20 45

Tahlillar asosida quyidagi muammolar aniqlandi:

1. O‘quv jarayonining boshlang‘ich bosqichlarida ijodiy kompetensiyani shakllantirishga yetarli e’tibor qaratil-
mayapti;

2. Yuqori darajadagi kompetensiyaga ega bo‘lgan talabalar sonining faqat ta’limning yakuniy bosqichlarida 
ko‘payishi, bu boradagi faoliyatning tizimli emasligini anglatadi;

3. O‘rtacha darajadagi talabalar ulushi barqaror bo‘lib qolmoqda, bu esa ularning rivojlanishini yuqori 
bosqichga olib chiqish uchun alohida metodik strategiyalar va yangicha yondashuvlar zarurligini ko‘rsatadi.

4. Umuman olganda, tahlil natijalari talabalarda ijodiy kompetensiyani samarali rivojlantirish uchun ta’limning 
barcha bosqichlarida uzluksiz va integratsiyalashgan yondashuv zarurligini tasdiqlaydi.

XULOSA VA TAKLIFLAR
O‘rganilgan empirik ma’lumotlarga tayanilsa, 1-kurs talabalarining ijodiy kompetensiya darajasi past bo‘lib, 

ularning 42 foizi bu bosqichda ijodiy salohiyatni yetarli darajada namoyon eta olmasligi kuzatildi. Yuqori dara-
jadagi ijodiy kompetensiyaga ega bo‘lganlar esa 20 foizni tashkil etdi. Bu esa o‘quv jarayonining dastlabki 
bosqichida talabalar ijodiy rivojlanishini rag‘batlantiruvchi omillar yetarli emasligini ko‘rsatadi.

4-kursga kelib esa aksincha holat kuzatildi – talabalar orasida yuqori darajadagi ijodiy kompetensiyaga 
ega bo‘lganlar soni 45 foizga yetgan bo‘lsa, past darajadagilar ulushi 18 foizgacha kamaygan. Bu ko‘rsatkichlar 
o‘quv yillari davomida ijodiy kompetensiyaning bosqichma-bosqich shakllanib borishini tasdiqlaydi.

Shunga qaramay, o‘rtacha darajadagi kompetensiyaga ega bo‘lgan talabalar soni deyarli o‘zgarmagan – 
1kursda 38%, 4kursda esa 37%. Bu esa ayrim pedagogik uslublar va o‘quv strategiyalarining samaradorligi 
cheklanganligidan dalolat beradi. Demak, mavjud yondashuvlar ijodiy kompetensiyani yuqori bosqichga ko‘tar-
ishda yetarlicha ta’sir ko‘rsata olmayapti.

Yuqoridagi tahlillar asosida quyidagi xulosalarni berib o‘taman: talabalarning ijodiy kompetensiyasi o‘quv 
jarayonining davomida sezilarli darajada shakllansa-da, bu rivojlanish barqaror va tizimli emas. Ayniqsa, 
boshlang‘ich bosqichda bu yo‘nalishda yetarli faoliyat olib borilmayotgani aniqlanmoqda. Yuqori bosqichlarda 
ko‘proq natijaga erishilayotgan bo‘lsa-da, bu jarayon izchil emasligi va umumiy o‘quv jarayoniga to‘liq integrat-
siya qilinmaganligi aniqlanmoqda.

Aniqlangan muammolarni bartaraf etish maqsadida quyidagi amaliy takliflar ishlab chiqildi:

1. O‘quv jarayonining dastlabki bosqichidan boshlab ijodiy kompetensiyani shakllantirishga yo‘naltirilgan 
maxsus metodik yondashuvlarni ishlab chiqish va tatbiq etish zarur.

2. O‘qituvchilarning ijodiy ta’lim metodologiyasiga oid bilim va ko‘nikmalarini rivojlantirish maqsadida 
muntazam malaka oshirish kurslari tashkil etilishi lozim.

3. Talabalar motivatsiyasini oshirishga qaratilgan shaxsga yo‘naltirilgan yondashuvlar joriy qilinishi, ular 
uchun qiziqarli, amaliyotga yaqin topshiriqlar asosida o‘quv muhiti yaratilishi kerak.

4. Ijodiy kompetensiyani baholovchi indikatorlar va diagnostik vositalar ishlab chiqilishi, ularning yordamida 
o‘quvchi taraqqiyoti doimiy monitoring asosida nazorat qilinishi muhimdir.

5. O‘qituvchi va talaba o‘rtasida ochiq, reflektiv va konstruktiv hamkorlik muhiti shakllantirilishi, bunda inter-
faol metodlar va zamonaviy texnologiyalardan keng foydalanilishi zarur.

Xulosa qilib aytganda, ijodiy kompetensiyani rivojlantirish ta’limning barcha bosqichlarida uzluksiz, 
maqsadli va individual yondashuvlar asosida tashkil etilgan taqdirdagina, kreativ va raqobatbardosh mutaxas-
sislar yetishtirishga zamin yaratiladi.

Foydalanilgan adabiyotlar ro‘yxati:
1. Abdulloeva, M. (2020). Innovatsion ta’lim texnologiyalarining ijodiy kompetensiyaga ta’siri.

Moskva.
3. Dewey, J. (1938). Experience and education. Macmillan.
4. Guilford, J. P. (1967). The nature of human intelligence. McGraw-Hill.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

